REZIME RADA
Prilikom sagorijevanja ugljeva u ložištima parnih kotlova, jedan od štetnijih sastojaka produkata sagorijevanja je SO2, koji ima negativan uticaj kako na kotlovsko postrojenje nagrizajući elemente grejnih površina, tako i na okolinu u vidu pojave kiselih kiša. Najuspješnija metoda smanjenja sadržaja SO2 u dimnim plinovima je putem injektiranja krečnjaka ili kreča u produkte sagorijevanja i obezbjeđenje uslova gdje će doći do rekcije između kreča i SO2. Najefikasnija i danas najčešće korištena metoda smanjenja sadržaja SO2  u dimnim plinovima je mokro odsumporavanje dimnih plinova. 
Teoretskim i ekperimentalnim analizama je utvrđeno da radni parametri parnog kotla imaju značajan uticaj na stepen efikasnosti sistema mokrog odsumporavanja dimnih plinova. U ovom radu je izvršena simualaciona analiza uticaja pojedinih radnih parametara parnog kotla na stepen efikasnosti sistema mokrog odsumporavanja, kao i simulacija rada postrojenja za slučaj istovremene promjene analiziranih parametara. U radu je također izvršena analiza energetskih, ekonomskih i ekoloških efekata eventualne ugradnje sistema odsumporavanja na primjeru TE Tuzla kao i prijedlog izbora najpovoljnije opcije. Na kraju su uz prikazane prednosti ugradnje postrojenja za mokro odsumporavanje date i preporuke za dalja istraživanja sa ciljem smanjenja emisije štetnih sastojaka u dimnim plinovima. 
